
 
                                                                                                                                                                                                                                           

19 თებერვალი, 2025 წ. 

„ბსუ-ს პერსონალის პროფესიული განვითარების დაფინანსებისა და სტატიის 

გამოქვეყნებისათვის წახალისების წესის დამტკიცების შესახებ“ ბსუ-ს 

წარმომადგენლობითი საბჭოს 2022 წლის 20 აპრილის N07-01/21 გადაწყვეტილებაში 

ცვლილებების შეტანის თაობაზე 

„უმაღლესი განათლების შესახებ“ საქართველოს კანონის მე-18 მუხლის პირველი 

პუნქტის, ბსუ–ს წესდების მე–10 მუხლის, ბსუ-ს ხარისხის უზრუნველყოფის 

სამსახურის ხელმძღვანელის სამსახურებრივი ბარათის (N10/02/2025, 

MES0250000129529),  წარმომადგენლობითი საბჭოს  რეგლამენტის და სხდომის ოქმის 

(N07-02/01, 19.02.2025წ.) საფუძველზე წარმომადგენლობითმა საბჭომ 

გადაწყვიტა: 

1. „ბსუ-ს პერსონალის პროფესიული განვითარების დაფინანსებისა და სტატიის 

გამოქვეყნებისათვის წახალისების წესის დამტკიცების შესახებ“ ბსუ-ს წარმომადგენლობითი 

საბჭოს 2022 წლის 20 აპრილის N07-01/21 გადაწყვეტილებაში შევიდეს ცვლილებები, 

კერძოდ, გადაწყვეტილებით დამტკიცებული წესის (N1 დანართის): 

 

ა) მე-8 მუხლის (,,აკადემიური და სამეცნიერო პერსონალის წახალისება სტატიის 

გამოქვეყნებისათვის“) მე-4 პუნქტი ჩამოყალიბდეს შემდეგი რედაქციით: 

 

,,4. სტატიის გამოქვეყნებისათვის ბსუ-ს აკადემიური/სამეცნიერო თანამდებობის პირის 

მიმართ წახალისების ღონისძიების გამოყენების ინიციატივა ამ დასაქმებულის ან 

ფაკულტეტის დეკანის/ინსტიტუტის დირექტორის მიერ წარედგინება შესაბამის 

ფაკულტეტის საბჭოს/სამეცნიერო საბჭოს, გამოქვეყნებულ სტატიასთან  

(ნაბეჭდი/ორიგინალი) და გამოქვეყნებული სტატიის შესახებ შევსებულ და 

დადასტურებულ განაცხადთან ერთად  (წინამდებარე წესზე თანდართული N2 ფორმის 

შესაბამისად, შემდეგში - ,,სტატიის განაცხადი“).   წინამდებარე წესზე თანდართული N2 

ფორმის შესაბამისად შევსებული სტატიის განაცხადის ფორმა,  სტატიის ავტორის მიერ 

უნდა წარედგინოს (,,word“ ფაილი) ბსუ-ს სამეცნიერო კვლევების სამსახურს (ელექტრონულ 

ფოსტაზე - science@bsu.edu.ge. ), დადასტურებისათვის (სამსახურის უფლებამოსილი 

დასაქმებული ადასტურებს ხელმოწერით ან აკეთებს შესაბამის ჩანაწერს განაცხადის 

შენიშვნის გრაფაში). სამეცნიერო კვლევების სამსახურის მიერ განხილული სტატიის 

განაცხადი ეგზავნება სტატიის განაცხადის ავტორს და შესაბამისი ფაკულტეტის 

დეკანს/ინსტიტუტის დირექტორს. იმ შემთხვევაში, როცა სტატიის ავტორები არიან ერთი 

და იმავე ფაკულტეტის/ინსტიტუტის აკადემიური/სამეცნიერო თანამდებობის პირები, 

,,სტატიის განაცხადი“ (ამ წესის N2 ფორმა) შესაძლებელია სამეცნიერო კვლევების სამსახურს 

გაუგზავნოს/წარუდგინოს ერთ-ერთმა ავტორმა (ასეთ შემთხვევაში, სამეცნიერო კვლევების 

სამსახურის მიერ განხილული სტატიის განაცხადი ეგზავნება სტატიის ყველა ავტორს და 

შესაბამის ფაკულტეტებს/ინსტიტუტებს). იმ შემთხვევაში, როცა სტატიის ავტორები არიან 

სხვადასხვა ფაკულტეტის/ინსტიტუტის აკადემიური/სამეცნიერო თანამდებობის პირები, 

შესაძლებელია სამეცნიერო კვლევების სამსახურს გაუგზავნოს/წარუდგინოს ერთ-ერთმა 

(ასეთ შემთხვევაში, სამეცნიერო კვლევების სამსახურის მიერ განხილული სტატიის 

განაცხადი ეგზავნება სტატიის ყველა ავტორს და შესაბამის ფაკულტეტებს/ინსტიტუტებს), 

ხოლო სტატიის თითოეულმა ავტორმა, მის მიმართ წახალისების ღონისძიების გამოყენების 

თაობაზე ინიციატივა, უნდა წარუდგინოს შესაბამის ფაკულტეტს/ინსტიტუტს.“; 

 

ბ) მე-8 მუხლის მე-5 პუნქტის შემდეგ დაემატოს შემდეგი შინაარსის 51, 52 და 53 პუნქტები:   

 

,,51. ფაკულტეტის საბჭო/ინსტიტუტის სამეცნიერო საბჭო სტატიის გამოქვეყნებისათვის 

წახალისების ღონისძიების გამოყენების თაობაზე ინიციატივას იხილავს სტატიის ავტორი 

ბსუ-ს აკადემიური/სამეცნიერო თანამდებობის პირის (ების) მონაწილეობით (ან მის გარეშე, 

საკითხის განხილვაზე წერილობითი თანხმობის გათვალისწინებით). სტატიის ავტორის 

ინიციატივა (თანდართულ დოკუმენტაციასთან ერთად) შესაბამისი ფაკულტეტის 

საბჭოს/ინსტიტუტის სამეცნიერო საბჭოს მიერ განხილული უნდა იქნეს წარდგენიდან 5-10 

სამუშაო დღის ვადაში. 

 

52. სტატიის გამოქვეყნებისათვის წახალისების ღონისძიების გამოყენების თაობაზე 

ფაკულტეტის საბჭოს/ინსტიტუტის სამეცნიერო საბჭოს გადაწყვეტილებას უნდა ერთვოდეს 

წინამდებარე წესის N3 ფორმის შესაბამისად შედგენილი დანართი. აღნიშნული 

გადაწყვეტილება, თანდართულ დანართთან (წესის N3 ფორმა) და სტატიის ავტორთა 

განაცხადებთან ერთად (სკანირებული აქტები), გადაწყვეტილების მიღებიდან 3 სამუშაო 

დღის ვადაში ეგზავნება ბსუ-ს რექტორს (საქმისწარმოების ელექტრონული სისტემის 

მეშვეობით), ხოლო სტატიის ავტორს - ელექტრონულ ფოსტაზე. სტატიის ავტორი 

დასაქმებული უფლებამოსილია ფაკულტეტის საბჭოს/ინსტიტუტის სამეცნიერო საბჭოს 

გადაწყვეტილება გაასაჩივროს, მისი გაცნობიდან (ელექტრონული წერილის მიღებიდან) 3 

სამუშაო დღის ვადაში. სტატიის ავტორის საჩივარი განიხილება რექტორის ბრძანებით 

შექმნილი სააპელაციო კომისიის მიერ (შემადგენლობა: 1. რექტორის მოადგილე 

(სამეცნიერო მიმართულებით); 2. ბსუ-ს ხარისხის უზრუნველყოფის სამსახურის 

ხელმძღვანელი; 3. ადმინისტრაციის ხელმძღვანელი; 4. სამეცნიერო კვლევების სამსახურის 

უფროსი; 5. იურიდიული დეპარტამენტის უფროსი). წარდგენილ საჩივარზე სააპელაციო 

კომისიის გადაწყვეტილება (დასკვნა/რეკომენდაცია) მიიღება 3 სამუშაო დღეში და ეცნობება 

სტატიის ავტორს და შესაბამისი ფაკულტეტის საბჭოს/ინსტიტუტის სამეცნიერო საბჭოს. 

სააპელაციო კომისიის გადაწყვეტილება (დასკვნა) შეიძლება იყოს ორი სახის:  

ა) საჩივრის დაკმაყოფილების თაობაზე - რაც სტატიის ავტორის მიმართ წახალისების 

ღონისძიების გამოყენებისა და შესაბამისი ოდენობით ფულადი ჯილდოს გაცემის თაობაზე 

ბსუ-ს რექტორის ბრძანების გამოცემის საფუძველია;  

ბ) საჩივრის დაკმაყოფილებაზე უარის თქმის თაობაზე - რაც  სტატიის ავტორის მიმართ 

წახალისების ღონისძიების გამოყენებისა და შესაბამისი ოდენობით ფულადი ჯილდოს 

გაცემაზე უარის შესახებ ბსუ-ს რექტორის ბრძანების გამოცემის საფუძველია.  



 

53. სტატიის განაცხადის განხილვის თაობაზე ფაკულტეტის საბჭოს/ინსტიტუტის 

სამეცნიერო საბჭოს საბოლოო გადაწყვეტილება თუკი არ შეესაბამება სამეცნიერო 

კვლევების სამსახურის მიერ სტატიის განაცხადში მითითებულ/დადასტურებულ 

ინფორმაციას/მონაცემს, სამეცნიერო კვლევების სამსახურის სამსახურებრივი ბარათის 

საფუძველზე ბსუ-ს რექტორის ბრძანებით იქმნება კომისია (შემადგენლობა: 1. რექტორის 

მოადგილე (სამეცნიერო მიმართულებით); 2. ბსუ-ს ხარისხის უზრუნველყოფის სამსახურის 

ხელმძღვანელი; 3. ადმინისტრაციის ხელმძღვანელი; 4. სამეცნიერო კვლევების სამსახურის 

უფროსი; 5. იურიდიული დეპარტამენტის უფროსი და რექტორის ბრძანებით 

განსაზღვრული სხვა დასაქმებული, საჭიროების შესაბამისად). განსახილველ საკითხზე 

კომისიის გადაწყვეტილება (დასკვნა/რეკომენდაცია) შეიძლება იყოს ორი სახის:  

ა) დასკვნა/რეკომენდაცია სტატიის ავტორის მიმართ წახალისების ღონისძიების 

გამოყენების შესახებ ბსუ-ს რექტორის ბრძანების გამოცემის თაობაზე;  

ბ) დასკვნა/რეკომენდაცია სტატიის ავტორის მიმართ წახალისების ღონისძიების 

გამოყენებაზე უარის შესახებ ბსუ-ს რექტორის ბრძანების გამოცემის თაობაზე.“; 

 

გ) მე-8 მუხლის მე-9 პუნქტის შემდეგ დაემატოს შემდეგი შინაარსის მე-10 პუნქტი:   

 

,,10. აკადემიური/სამეცნიერო თანამდებობის პირი ვალდებულია 

აკადემიური/სამეცნიერო პერსონალის სამეცნიერო-კვლევითი საქმიანობის შეფასების 

რეგულაციით დადგენილ ვადაში და წესით ბსუ-ს პორტალის შესაბამის მოდულში ასახოს 

იმ სტატიის შესახებ მონაცემები, რომლის გამოქვეყნებისათვის წინამდებარე წესის 

შესაბამისად მიღებული აქვს ფულადი ჯილდო (ამ ვალდებულების შეუსრულებლობა 

აისახება დასაქმებულის შეფასების შედეგებში/დასაქმებულის მიმართ გატარდება 

უნივერსიტეტის ხარისხის უზრუნველყოფის სამსახურის რეკომენდაციით 

გათვალისწინებული ღონისძიება).“;   

 

 

დ) მე-9 მუხლის  (,,გარდამავალი დებულებები“) მე-4 პუნქტის შემდეგ დაემატოს შემდეგი 

შინაარსის მე-5 და მე-6 პუნქტები: 

 

,,5. პერიოდულ სამეცნიერო ჟურნალში გამოქვეყნებული სტატიისათვის დასაქმებულის 

წახალისების თაობაზე, ასევე ბსუ-ს ან სხვა წყაროს დაფინანსებით გამოცემული 

სტატიისათვის წახალისების ღონისძიების გამოყენების შეზღუდვის შესახებ წინამდებარე 

წესის მე-8 მუხლის მე-2 პუნქტში შეტანილი ცვლილება (№07-01/58; 24.10.2024) ამოქმედდეს 

და გავრცელდეს 2025 წელს გამოქვეყნებულ სტატიებზე (შესაბამისად, ამ წესით ფულადი 

ჯილდო დასაქმებულზე გაიცემა 2026 წლიდან, პერიოდულ სამეცნიერო ჟურნალში 2025 წელს 

სტატიის გამოქვეყნებისა და შესაბამის ბაზებში ასახვის პირობების გათვალისწინებით). 

6.  მიმდინარე 2025 წელს შესაბამისი აკადემიური/სამეცნიერო პერსონალის მიმართ  

წახალისების ღონისძიების გამოყენების შესახებ (ფულადი ჯილდოს გაცემის თაობაზე) ბსუ-ს 

რექტორის ბრძანების გამოცემის მიზნით, 2025 წლის 1 მარტამდე  წარედგინოს რექტორს, ამ 

წესის მე-8 მუხლით გათვალისწინებული პროცედურის გავლით, შესაბამისი ფაკულტეტის 

საბჭოს/სამეცნიერო საბჭოს გადაწყვეტილება (წინამდებარე წესის N3 ფორმის მიხედვით 

შევსებულ დანართთან ერთად) ბსუ-ს კვლევის პოლიტიკის მიხედვით დამტკიცებული 

ძირითადი სამეცნიერო-კვლევითი მიმართულებების სამეცნიერო საქმიანობის 

გეგმის/ინსტიტუტის სამეცნიერო-კვლევის მუშაობის გეგმის შესაბამისად, 2023-2024 წლებში 



გამოქვეყნებული იმ სტატიისათვის/სტატიებისთვის (მათ შორის კონფერენციის 

მასალები/კრებულები, შრომები, წიგნის თავი, სამეცნიერო წერილები), რომლებიც  

ინდექსირებულია Web of Science ან Scopus ან ERIH PLUS (ჰუმანიტარული და სოციალური 

მიმართულებებით, ბსუ-ს აკადემიური საბჭოს დადგენილების ,,ბსუ-ს პერსონალის 

წახალისების მიზნისათვის განსაზღვრული ERIH PLUS ბაზაში შემავალი ჟურნალებისა და 

ქართველოლოგიური მიმართულებით გამოქვეყნებული სტატიისათვის ჩამონათვალის 

დამტკიცების თაობაზე“ შესაბამისად) ბაზებში, თუკი გამოქვეყნებულ სტატიაზე 

მითითებული იქნება სტატიის ავტორის აფილირება ბსუ-სთან და სამსახურებრივი 

ელექტრონული ფოსტა (.....@bsu.edu.ge).“. 

 

2. გადაწყვეტილება და კოდიფიცირებული „ბსუ-ს პერსონალის პროფესიული განვითარების 

დაფინანსებისა და სტატიის გამოქვეყნებისათვის წახალისების წესი“ განთავსდეს ბსუ-ს 

ვებგვერდზე. 

3. გადაწყვეტილება დაეგზავნოს ბსუ-ს მართვის ორგანოებს, რექტორის მოადგილეებს, 

სამეცნიერო კვლევების სამსახურს, საფინანსო-ეკონომიკურ დეპარტამენტს, იურიდიულ 

დეპარტამენტს, ფაკულტეტებს, დამოუკიდებელ სამეცნიერო-კვლევით ინსტიტუტებს, 

საინფორმაციო ტექნოლოგიების სამსახურს, საქმისწარმოების სამსახურს (კანცელარია).  

4. გადაწყვეტილება ძალაშია ხელმოწერისთანავე. 

5. გადაწყვეტილება შეიძლება გასაჩივრდეს კანონმდებლობით დადგენილ ვადაში და წესით 

ბათუმის საქალაქო სასამართლოში (მისამართი: ქ. ბათუმი, ს. ზუბალაშვილის ქ. N30). 

 

წარმომადგენლობითი საბჭოს  

სპიკერი,  პროფესორი                                            ჯემალ კარალიძე 

